
[᭕᭗ 57B]

᭕᭗

ᬭᬦ᭄ᬗᭀᬚᭀᬕ᭄᭞ᬭᬶᬂᬧᬜ᭄ᬘᭀᬭᬦ᭄ᬫᬲ᭄ᬫᬤ᭄ᬬᬸᬲ᭄᭞ᬲᬯᬸᬲᬾᬫᬗ᭄ᬓᬶᬦ᭄ᬫᬲᬶᬭᬫ᭄᭞ᬭᬤᬾᬦ᭄ᬤᬾᬯᬶ᭞ᬭᬭᬶᬲ᭄ᬫᬦ᭄ᬢᬸᬓ᭄ᬫᬓᬮᬶᬳᬦ᭄᭟ᬲᬧ᭄ᬭᬧ᭄ᬢᬦᬾᬫᬭᬶᬂᬧᬸᬭᬵ᭞ᬗᭀᬚᭀᬕ᭄ᬓᬧᬫᬺᬫᬦ᭄ᬳᬕ᭄ᬮᬶᬲ᭄᭞ᬫᬢ᭄ᬭᬫᬢ᭄ᬭᬵᬩᬸᬓᬵᬓᬾᬦ᭄ᬢᭀ᭞

ᬭᬤᬾᬦ᭄ᬫᬦ᭄ᬢ᭄ᬭᬶᬩᬸᬓᬵᬓ᭄ᬜᬸᬂ᭞ᬲᬃᬯ᭄ᬯᬶᬫᬕᬸᬮᬶᬂᬕᬸᬮᬶᬗᬦ᭄᭞ᬳᬸᬮᬢ᭄ᬚᬦᬶ᭞ᬧᬓ᭄ᬦᭂᬳᬾᬫᬧᬗᭂᬦᬦ᭄᭟ᬳᬾᬮᬶᬂᬤᬸᬓᬾᬤᬶᬩᬜ᭄ᬘᬶᬗᬄ᭞ᬳᬾᬮᬶᬗᬂᬚᬵᬩ᭄ᬮᬶᬫᬦ᭄ᬢ᭄ᬭᬶ᭞ᬲᬫ᭄ᬧᬸᬦᬂᬮᬮᬶᬭᬶᬂᬢᬶᬢ᭄ᬬᬂ᭞ᬮᬫ᭄ᬧᬸᬲᬚᬩ᭄ᬮᬶᬫᬦ᭄ᬢᬸᬓ᭄᭞ᬫ᭄ᬮᬄᬲᬦ᭄ᬢᬶᬢ᭄ᬬᬂᬤᬶᬧᬸᬭᬵ᭞

ᬢᬶᬢ᭄ᬬᬂᬲ᭄ᬤᬶᬄ᭞ᬬᬾᬄᬧᬦᭀᬦᬾᬭᬭᬶᬲ᭄ᬩᬸᬬᬃ᭟ᬚᬦᬶᬓᬾᬦᬾᬚᬵᬢ᭄ᬫᬸᬜᭂ᭞ᬫᬃᬕ᭄ᬕᬦ᭄ᬢᬶᬢ᭄ᬬᬂᬫᬢᬶᬲ᭄ᬤᬶᬄ᭞ᬤᬶᬚᬳᬵᬳᬶᬩ᭄ᬮᬶᬦᭀᬗᭀᬲ᭄᭞ᬘᬶᬗᬓ᭄ᬢᬶᬢ᭄ᬬᬂᬩ᭄ᬮᬶᬩᬕᬸᬲ᭄᭞ᬫᬾᬮᬶᬂᬤᬯᭂᬕᬾᬫᬜᭂᬫ᭄ᬩᬃ᭞ᬩ᭄ᬮᬶᬫᬦ᭄ᬢ᭄ᬭᬶ᭞ᬫ᭄ᬮᬄᬓᬾᬢᬶᬢ᭄ᬬᬂᬲ

ᬗ᭄ᬲᬭᬵ᭟ᬳᭂᬫ᭄ᬩᭀᬓ᭄ᬤᬳᬢ᭄ᬫᬧᬗᭂᬦᬦ᭄᭞ᬩᬳᬦ᭄ᬤᬦᬾᬦᬾᬦᬸᬲᬓᬶᬢ᭄᭞ᬤᬶᬦᬶᬦᬯᬶᬓᬧᬶᬋᬗᬦ᭄᭞ᬳᬦ᭄ᬢᬸᬓ᭄ᬳᬶᬩᬶᬩᬶᬫ᭄ᬯᬂᬕᬸᬭᬸ᭞ᬤᬶᬩᬮᬶᬜᬓ᭄ᬭᬵᬦᬕᬭᬵ᭞ᬩᬲ᭄ᬢᭀᬂᬧᭀᬮᬶᬄ᭞ᬤᬦᬾᬲᬂᬧ᭄ᬭᬪᬹᬤᬶᬚᬯᬵ᭟ᬢ᭄ᬯᬶᬦᬶᬸᬤ

[᭕᭘ 58A]

᭕᭘

ᬦᬾᬗ᭄ᬮᬮᬸᬧᬭᬵ᭞ᬭᬯᬸᬄᬤᬦᬾᬗ᭄ᬮᬶᬯᬢ᭄ᬧᬲᬶᬄ᭞ᬲᬸᬗ᭄ᬓᬦ᭄ᬤᬦᬾᬤᬶᬩᬜ᭄ᬘᬶᬗᬄ᭞ᬤᬤᬶᬳᭂᬫ᭄ᬩᭀᬓ᭄ᬢᬦ᭄ᬧᬲ᭄ᬫᬸ᭞ᬫᬶᬭᬶᬩ᭄ᬳᭂᬫ᭄ᬩᭀᬓ᭄ᬦᬸᬫᬤᬓᬂ᭞ᬲᬗ᭄ᬓᬦ᭄ᬚᬦᬶ᭞ᬲ᭄ᬤᬶᬄᬳᭂᬫ᭄ᬩᭀᬓᬾᬢᬦ᭄ᬧᬲᬄ᭟ᬚᬦᬶᬳᭂᬫ᭄ᬩᭀᬓ᭄ᬫᬯᭀᬭᬳᬦ᭄᭞ᬫᬸᬜᬶᬦ᭄ᬳᭂᬫ᭄ᬩᭀᬓ᭄ᬓᬧᬶᬦ᭄ᬜᬳᬶ

᭞ᬳ᭄ᬤᬜᬳᬶᬫᬗ᭄ᬯᬾᬭᬬᬂ᭞ᬦᬯᬶᬯ᭄ᬭᬸᬄᬳᬶᬤᬵᬲᬂᬧ᭄ᬭᬪᬸ᭞ᬬᬾᬦ᭄ᬫ᭄ᬩᭀᬓ᭄ᬢᭂᬓᭂᬤ᭄ᬫᬦᬶᬧᭀᬯᬦ᭄᭞ᬭᬶᬂᬳᬶᬩ᭄ᬮᬶ᭞ᬤᬦᬾᬧᬘᬂᬕ᭄ᬮᬶᬲ᭄ᬧ᭄ᬭᬧ᭄ᬢᬵ᭟ᬦᬯᬂᬢᬭᭀᬲᬯᬸᬃᬲᭂᬫ᭄ᬩᬄ᭞ᬳᬶᬗ᭄ᬕᬶᬄᬢᬶᬢ᭄ᬬᬂᬮᬶᬦ᭄ᬢᬂᬳᬚ᭄ᬭᬶᬄ᭞ᬧᬘᬂᬫᬗ᭄ᬯᬾᬭᬬᬂᬳᭂᬫ᭄ᬩᭀᬓ᭄᭞ᬲᬫ᭄ᬧᬸ

ᬦ᭄ᬳᬶᬫ᭄ᬩᭀᬓ᭄ᬱ᭄ᬮᬂᬓᬬᬸᬦ᭄᭞ᬭᬓᬦᬾᬳᬮᭀᬦᬗᬸᬘᬧ᭄᭞ᬳᬲ᭄ᬫᬸᬢᬗᬶᬲ᭄᭞ᬚ᭄ᬗᬄᬳᬶᬫ᭄ᬩᭀᬓ᭄ᬢᬦ᭄ᬱᬧᬶᬭ᭟ᬚᬦᬶᬳᭂᬫ᭄ᬩᭀᬓ᭄ᬫᬦᬸᬯᬸᬓᬂ᭞ᬤ᭄ᬧᬂᬳᭂᬫ᭄ᬩᭀᬓ᭄ᬧᬤᬶᬤᬶᬳᬶ᭞ᬲᬚ᭄ᬮᬾᬦᬾᬩᬓᬮ᭄ᬧᭀᬦ᭄ᬤᭀᬂ᭞ᬫᬢᬶᬲ᭄ᬤᬶᬄᬩᬓᬮ᭄ᬲᬸᬳᬸᬦ᭄᭞ᬲ

ᬦ᭄ᬤᬗᬶᬦ᭄ᬢ᭄ᬯᬄᬧᬤᬶᬤᬶᬬᬦ᭄᭞ᬓᬾᬦᬾᬚᬦᬶ᭞ᬢ᭄ᬯᬄᬬᬵᬓᬾᬦ᭄ᬓᭀᬕᬜ᭄ᬚᬭᬦ᭄ᬜᬵ᭟ᬫᬤᬓ᭄ᬳᬾᬗ᭄ᬕᬮ᭄ᬤᬦᬾᬢ᭄ᬓᬵ᭞ᬫᬦᬶᬧᭀᬯᬦ᭄ᬤᬦᬾᬫᬳᬶ᭞ᬳᭂᬫ᭄ᬩᭀᬓ᭄ᬗᬢᬸᬭᬶᬦ᭄ᬓᬚ᭄ᬭᭀ᭞ᬳᬧᬂᬧᬶᬲᬦ᭄ᬩᬋᬂᬮᬫ᭄ᬧᬸᬲ᭄᭞ᬯ᭄ᬬᬤᬶᬦ᭄ᬧᬘᬂᬦ᭄ᬫᬸᬓᬯᬄ᭞

